
   Шăпчăксем вăрансан эп тухаттăм

Савнă тусăм, санпа ял хыçне.

Куç илми сан çине эп пăхаттăм

Юрласа юрату юррине.



Сан хĕрӳ тутусен шĕл-кăварĕ

Сĕртĕнетчĕ пите, тутана.

Темшĕн тухнă куççулĕн тăварĕ

Пыл пекех туйăнатчĕ мана.



Сан вĕри аллуна чăмăртаттăм,

Чуптăваттăм кашни пӳрнине.

Тĕлĕкри пек хама эп туяттăм

Ĕненсе эс мана савнине.



Сывлăм ӳкнĕ çаран йăлкăшатчĕ

Ылттăн-кĕмĕл, мерчен çутипе.

Кĕмĕлне çутă уйăх сапатчĕ,

Тухăçра хĕрелетчĕ тӳпе.



Вăтансах ун чухне калаймарăм

Никама та памастăп тесе!

Савнă мăшăр сана тăваймарăм

Юрату хăватне хистесе!



Паян кун та çакна астăватăп.

Манас çук юрату кăварне.

Час-часах тĕлĕкре те куратăп.

Тин ăнлантăм куççуль тăварне.

  